
“ATUNGSHONGWUI KHANGACHON?” Hi Bible akai kachu-
'ngkhawui eina Tuipongbingli ngashit kapai Bible verse bingwui
-eina kachip kakhuina. Bible akhalatta hina phameithui kachi Bible
‘'wui otsok katongnga thei khangasaka (commentary) nada Ina
‘shitsanga,

- Khamashung khangarongli rakachang kathaia wuklungbingwui
vang Atungshongwui eina khara Varewui Tui hi kachangkhat nga-
chonlak kahaina. Mi akhana ningkhangatei chitharan, Morei chi-
hohaora kala proho Jesu Christali wuklungli changpam-ngasakhao-
ra. Kala proho Jesu Christali Awui huikhamianada wuklung tong-
chaoda shitsanga. Kala prohona Akhalatta mi chili chitheimira, ka-
la_shitkasangbingwui wuklungli Awui chingri kahai ringkapha chi
mira. Ina hi 1937 li theisingkhuia, kala chiwui eina thuida mata-

khak kahaia khokharum chi machiholakmana. Chiwui vang eina -

Nana hikatha hi reda masarangsa akha Arui Proholi Nawui hui<
khamia lakada Ali nawui ningli mayachaokhavai Ina kakaso

— Watson Goodman

VARIVARAWU! LEIKASHI 1

Jeremiah 31:3
“Achalakha Israelli Prohona
hanghaisai: ‘Iwui mibingli ina
leishilaka, ningtongda leishichi-
nga.’ ”»

Phongkhami 1:5

Kala ningtongda shakhi sakha-
me, kathiwui eina phara khare
kala okathuiwui awungabingli
khamunga Jesu Christawni eina
lukhamashan chingri kahai nga-
saranu.

John 13:1

Makankhami phanit sakida tha-
ngkha vatlakha, Jesuna okathui
hi kanlaga Avavawuili vaki kachi

atam rahaira kachi theihaowa.
Ana okathuili khaleiya awui mi-

bingli leishilaka, kala khanao
eina tangda leishi.
John 3:16

Khikhala jila Varena okathuili
leishina kahaiwui vang awui
Naoho chi miya. Nao chili
shitkasanga mi kachiva mathila
katang makhavai kharing sa-
mphangra.

Romeli 5:8

Kha Varena ithumli kayakha
leishikhala kachi chitheimi haira.
Ithumna morei phungda leilakha
Christana ithumwui vang thimi.



2 "JESU CHRISTA VARIVARANA

John 1:1 kala 14
Haophok khareli Tui chi lei-

hairasai, Tui chi Vareli ngaso-

sai, kala Tui chi Varelaka. . .
Tui china phasa kada ithumwaui
ngachaili rapama, Ava khama-
shung eina lukhamashan pem-
tinghai. Avavawui eina khara Na-
oho chiwui tekhamatei chi ithum-
na theihaira.

| John 14:9, 10a

~Jesuna ngahankai, “Hirankha
nathumli ngasopam haira, laga
ili mathei rangla, Philip? Kachi-
kathana ili theiakha Avavali
theikahaina, Chitha akha khisa-
da Avavali chitheilu da hangkha-
la. I Avavawuili lei kala Avava

iwuili lei kachi hi mashitsang ma-
la?”. .. |

Matthew 1:22,23
Prohona maranbingli hangnga-
sak kahai saikora chi ungshung
khavai ara rashok haira. Chiya,
yanglu, mafakathuiva akhana nao
mayarnao akha vaida pharara,
kala awui ming Immanuel pho-

kra (hiwni kakhalata - Varena
ithumli ‘ngasomi). | ._
Micah 5:2

Kha, He Judah shangbingwui

. ngachaili kateowa Bethlehem Ep-

hrathah, Nawuni eina iwui vang
Israelli mungki kaja akha shok-
ra, awui haophok khavai chiya
kharewuina, achalakhawuina,



VAREWUI

- Colossaeli 2:9
Kaja Varewui khalalei katonga
chi ishameiwuili leichupa,

Isaiah 9:6
Kaja, ithumwui vang nao akha
phara haira, naomayara akha mi-
haira kala shorkar ana phungra,
awui ming, “Matakhakahai, Ma-
chinme, Pangshapa Vare, Katang

makhavai Avava, kala Chingri

kahal Wungnao, da hora.

Luke 1:35
Chieina kazingrao china ali
hanga, “Mangla Kathara china
nali rada
pangshap china nali rakhayin mi-
ra. Hiwui vang eina pharaki ka-

Chuikhamataiawui

NAO JESU 3

che nao chili kathara Varewui
Naomayara hora.

I Johnwui 4:135
Jesu hi Varewui Naona da
khamayaa chi Varell lei, kala Va-
re ali lei.

Matthew 3:17
Kala yanglu, kazingram eina
akhon akha vaotada hanga, “Hi
iwui khaluma inao mayarana, ina
ali ningyang unglaka.”

"Matthew 17:5
Ana hangmamanda khayang
chitharan, horchamri kahai mui-
ya chiwui eina akhon akha vao-
shokta hanga, “Hi iwui khaluma
Naomayarana, ali ina mngyang |
unglaka, awui kahang nganalu.”



'4  JESU A KHIPAKHALADA ITHUMLI

. John 9:5
“I okathuili leilakha 0kathul-
wul kaheorna.”

John 11:25

Jesuna ali hanga, “Ina ringkha-
'lui eina kharingana; kachikatha-
-na ili shltsang akha thihaisalala

} rmgra 9 |
| John 10:7

Chieina J esuna haﬂglui ‘shita,

“Ka-changhat eina Ina nathumli
kahangna; 1 -yaobingwui kha-
mongna,”: =« -

o John 6:35 _
Jesuna hanga, “] kh awul
khammna, ili khara mi chl ma-

KAHANG

thailak mara; ili shitkasanga mi
chi marachanglak mara.”

John 13 13

“Nathumna ili oja kala Proho
da hoi, chi mashunga, kaja I chi-
laka.”

John 8:58

Jesuna hanga, “Kachangkhat
eina ina nathumli kahangna, -
Abraham maphararang lakha l
leisai.”

Johli 8: 23

Jesuna ngahankai, “Nathuma

- azing eina kashokna, iya atung

cina katana. Nathum okathuiwu-
ina, iya okathuiwui maningmana.



JESUNA MATAKHAK KAHAI OT KASA 5

| Luke 5:4-6

Ana tamchitheichang hailaga
Simonli hanga, “Nawui khailan
chi kathukvak horsanglu.” Chiei-
na Simonna ngahankai, “Oja!
Ithumna ngaya pongda ot pang-
lak eina sai, kha khikha masam-
phang mana, Chithalala nawui
kahang athi shurda khailan hor-
sangluiga.” Kala athumna khai-
lan chi horkasang eina khai nga-
seng kachungkha manda khallan
kakluj: haowa.

o Matthew 14 19-21
| Chiwui thili ana mi kachu-
ngkha chili khawotungli pamlu-
da kasoi, kala khamuihang pha-

nga eina khai khani chi singla-
ga kazingramli yangkada ana so-
milaga serkhaida khamui chi sa-
khangathabingli mi kala sakha-
ngathabingli mi kala sakhanga-
thabingna mi kachungkha chili
yarvai. Atbhum saikoramna zalaga
tholak haowa; kala athumna za-
neng rutkhuilaga luk tharada
khani leisai. Kala phakachizath

 kazang athumbing chi, shanao

naoshinaec mazangla, | thingpha-

nga shakhaya.

Matthew 20:30 kala 34
Kala yanglu, mik khangapeo
mi khani shongfapheili pamsada



Jesu rarali kachi kasha eina,
“Davidwui naomayara, inili kha-
lumashanmilu” da vaoda hanga.
« . «Chicina Jesuna lumashanhai-

da aniwui mikli sazaya; kala nga-
langda kathei samphang haowa.
Chieina anina awui thi shur-
thuwa,

6 JESU CHRISTA KASA AKHAVA PROHONA

John 1:3

. Ot saikora awuni manga eina
kashokna kala sakahai saikora
hi a mazangla kasa maleilak
1 Romeli 14:9
. Hiwui
Ia: kala ringkhaluina, chieina
ishameina kathi kala kharingwui
Prohona. |

Colossaeli 1:16

- Khikhala jila kazingramiila o-
kathuilila mik eina theikapai, ma-

vang Christana kathi-

theikapai ot saikora,  wungpam-
bing nilala, wungrambing nilala,
pangshap kasingbing nilala, akha-
va kasabing nilala ishameiwui
eina kharana kala awui vang

‘Sera. |

ﬁ. Otsak 2:36
“Chiwui vang eina nathumna
krushfungli shaokathat Jesu hili
Varena Prohola, Christala, sang-
asak haira kachi hi Isreal shim-
khur saikorana theikazakzak hai-

ranu,” :



JESU CHRISTA SAIKORAWUI

John 5:22
“Aviavana khipalikha bichar
masamara, kha Anao Mayarali
bichar saikora mihaira.”

Romeli 14:10

Nachinawui tungli khisada bi-

char sakhala? Kala khisada ma-
sashi klmla" Jthum Varewui bi-
char sakhavai kamtll kanganing-
sera,

J " Romeli 2:16

Miwui wuklungli ngathum ka-
hai saikora, Varena, Jesu Christa-
wui manga eina khamashung
Jkhangwui bichar sathanghon, ina
paokhamatha tamkachithei h:wm
athi shurda shokra.

BICHAR AKHAVANA 7

Otsak 10:42
-Kala kharingabing eina kathe-
bingli chan ngazek khavai ali ma-
yamlkahama da shakhi sakhavai
ithumli ningmi.

Matthew 25:32
Awui mangali miyur saikora-
li kazipkhuira, Kala yao kahoma-
na me eina yaoli ngatei khanga-
sak chithada Ishamei ana athum-

li akhawui eina akhali ngatei nga-
sak haora.”

II Timothyli 4:1
Kharingabinglila kathebinglila
chan ngazekki kaja Jesu Christa
kala Varewui miktali ina saklak
eina kahangna.



8 CHRISTA MANGNA NGATANGKHAMIYANA

l John 10:9

- “I khamongna; ili kazanga mi

chili huimira; ana shokzangda
seizatpam samphangra.”

| John 14:6

- Jesuna ngahankai, “I shong-
fana, khamashungana, kala kha-
ﬁngana, ili khara mamngla Ava-

vawuili khipakha marapal ma-

2
na.

_ John 8:24

“Hiwui vang eina nathum na-
thumwui moreili thira kachina.
Kala ‘I alaka’ kachi mashitsang
akha nathumwui
howra.”

moreili thi-

Hebrewnaoli 5:9
Kapei-kahai chitharan awui ka-
hang-khanganabing = saikorawui
huikhami shongfa ngasalm hao-
wa. -

-Otsak 4:12
“Chieina  kahui' kaho hi kbhi-
pakhawuili maleilui- mana, ka]a
ithumli huiki kachi, okathui mi-
bingwui ngachaili lmkahal aming
khangatei akhala malellak ‘ma-
na. b b

Hebrewnaoli 7:25| |
Chiwui vang- awui ming eina
Vareli kazang saikorali ridala
naodala hmmishapa TS



CHRISTA MANGNA NGATANGKHAMIYANA 9

Luke 19:10
“Khikhala jila Miwui Naoma-
yarana shiman kahaibingli pha-
khuida huimi khavai kharana.”

I Corinthli 1:30
Varena nathumli Jesu Christali
zangngasakhaira, kala Christali
ithumwui awor sangasakhaira,
kala Christawui manga eina Va-

reli ngashik ngasakhaira.

Colossaeli 1:12-14

Kahorwui nao vareshibingli
ngasoda shimlui kakhavai na-

thumli kashung khangasaka A-

vava chili ningshilu. Ana ithumli
tangkhamang apamwui eina nga-

tangkhuida ishameiwui khaluma

Nao mayarawui wungramli za-
ngngasakmi haira. Anao Maya-
rana morei pheomida ngatang-
kKhuimi haira.

Phongkhami 5:9
“Lairik chi khuishapa, mahor
chi khalashapa nana. Khikhala
iila, nali shaothat haisai, kala na-
wui asheena mibingli, shang ka-
chiva, tuiyur kachiva, miyur ka-
chiva kala ngalei kachiva, eina

Vareli khuiungmihaira.”

Titusli 2:14

Makapha makhayawui eina
ngatangkhuida awui kathara kala
khamareka mi sakhavai a kha-
latta ithumwui vang chikatmi.



- 10 CHRISTAWUI

Kha ishameiwui thada ithumla
‘kahorli okthui akha ithum akha
‘eina akha ngashik ngaroka, ka-
‘la Naomayara Jesuwui ashee chi
eina ithumli morei saikora tharn-
gasakmi. — I Johnwui 1:7

~ Khikhala jila hi iwui tuingashi-
'twui asheena, hi mi kachungkha-
wui vang morei pheokhavai he-
ikatana. — Matthew 26:28

Hebrewnaoli 9:14
Chithakha Christawui ashee ei-
na kayakha mataida tharmira
Khala! Katang makhavai Mangla
chieina chukhara maleila a kha-
latta Varivarali phami. Awui a-
‘shee eina ithumwui kaphaning

ASHEE EINA THARKHAMI

kala makapha ot tharmi haida
kharinga Vareli otram ngathapai
khavai sami.

Romeli 5:9
Chiwui vang eina ithumna
awni manga eina malungvatki

kachi li Ishameiwuni ashee chiei--
na mashungmihaowada huimira.

I Peterwui 1:18, 19
Awo ayiwui eina shakhui kha-
maron makankhana mirinwui ei-
na, nathumli kathada ngatang-
khui khala kachi nathumna thei.
Shiman kapai sinalupa eina ma-
ning mana; Kha achukkapeiya
vaonao katha Christawui kasa-

ka ashee eina ngatangkhui.



CHRISTALI

] Romeli 5:1

Ara ithumli shitkasangwui ma-
nga eina mashungmi haoda Jesu
Christana ithumli Vareli mashit
ngasak haira.

Galatiali 5:6
Christali lecilakha eina ftang-
da, ahui rimshok ranu, marim-
shok ranu, khikha khangatei ma-
lei mana. Leikashiwui alungli ot
kasa shltkasang china khamata-
lyana.

| Ephesusll 2:8, 9
Shltkasang manga eina nathu-

| .mh huikhami hi Varewui lukha-
mashanna. Nathumni sakakhui

SHITKASANG MANGA EINA 11
KAHUI SAMKAPHANG

maning mana, kha Varewui sonk-
hamina. Nathum khalatta saka-
khuina da langso khavai malei-
mana. -

John 20:31
Kha Jesu hi Varewui Naoma-
yara, Messiah laka da shitsang
khavaiwui vang, kala shitkasang
chieina kharing samphang khavai
hl kapl kahaina.

John 6:28, 29
Chieina athumna ngahana, Va-
rewui ot sakhavai khi sarakha-
1a?” Jesuna ngahankai, “Varena
sangasak khangai chi hina: Ana
shirat kharapa chili shitsanglu.”



12 VARIVARAWUI

Laa 103:17
. Kha Prohowui makhangachei
leikashi, ali khangacheebingwui
vang katang mavai mana, kala
awui Kkhamashung khangarong
naothot kachida lei.

Chapchat 3:22, 23
Prohowui leikashi makhanga-
chei, kala lukhamashan katang
makhaval chi. Zingshot thada na-

ning katong mangapat, ngathor
kachi mathmgnk

Titusli 3:5
Ithumli huimi.

mashung khangarong ot kasawui
vang maning mana; kha awui lu-

Ithumna kha- -

LUKHAMASHAN

khamashan eina pheomi haida
Mangla Katharana phara kha-
ngasak mirin kadhara chi ithumli
thada mi.

Laa 103:11

Ngaleiwui eina kazing kachui

chiyakha, ali khangacheebingli
leishiya.

Micah 7:18 .
Khayonkhamang  pheokhami
na katha Vare khipa lei? kala
awui shimluikat akataiwui vang
salangkahaili chihokha mi khipa
lei? Awui malungkhavat katang
makhavaiwui mavanla makazi-
phai mana., Kaja makhangachei

leikashi chili ana ning tarai.:



VARENA ITHUMLI AWUILI RALUDA KASOI 13

John 7:37
Phanitwui khanaowa kala kha-
mataiya thang Jesuna nganingda
panglak eina hanga, *“Kachika-

thana rachang akha iwuili ra-.

mangkhui ranu.

Haokaphok 7:1 ~

Chiwui thili Prohona Noahli

hanga, “Nala kala nashi katonga

marikhong lungli zanglu, kaja

mithot hili nana iwui mangali

khamashung khangarongana da
ina theihaira. |

Phonghami 22:17
Mangla eina Makhamkahai-
va china hanga, “Ralu.” Kasha
mi kachivanala “Ralu” da hang-

ranu, Rakachanga mi china ra-
mangkhui ranu, kharingawui ta-
ra ningkachanga china aman ma-
mila rakhui ranu.

| Isaiah 1:18

“Ralu, bhap tada ngazekkhui-
sa,” da Prohona hanga; nathu-
mwui morei hungping hailala, ho-
ram thada charshi howra; ashee
thada hungshi hailala, vat ka-
char thahowra. |

Isaiah 55:1 |
He rakachanga kachiva, tara
pamli ralu; kala pheisa makha-
leibing, ralozalu. Lupa mazangla
kala aman mamila, drakhathei-
ra eina seina ralolu.



14 Mi KATONGA VAREWUI NAO MANINGSHERMANA

= Philippili 2:15 -

- Kaja makhamashung masho-
khangachei miyurli okthuirum-
lala, nathum kathara, khayon
makhalei Varenao -sakhavai, si-
rana kahor thada, okathuili na-

thumna athumwui ngachaili hor-
Iu.

s - Romeli 8:14, 15

- Varewui Manglana kathana a-
thum saikora Varewui naonga-
rana. Kaja Varena mikahaiya
Mangla china nathumli rao ma-
sangasak mana kala mangachee
ngasakmana; kha Varewui naon-
gara sangasaka, kala Mangla chi-

:
L

wui pangshap eina lthumna Va-
reli “Abba! Ishava!”’ da khanga-
kaona.

John 1:12

Kha awui mingli shitsangda
khmkasanga saikorali ana Vare-
wui NaONgara ngasa khavai pang-
shap mi.

II Corinthli 6:17, 18
Chiwui vang “Athumwuni eina
ngateida yamshoklu; makathar
ot masazalu, chitha akha ina na-
thumli mayara” da Prohona ha-
nga; Kala X nathumwm avava sa-

ra, nathum iwui naongara sara
da sashapa Prohona hanghaira.”



KHOR KHAMANGWUI PONGLI VARENA KHI 15
'HANGKHALA -

Chansam 20:1
.Zam hi manakashena, khama-
rip khonkazarna, hina thanthui
kahai mi thangkhamei maning-
mana.

Chansam 23:31, 32
Hungda leilakha zamli maya-
ngalu, khoramli maraoda manga-
chingrang lakha. Naoda phara
thada makei, chaoshai thada
phara.

Galatiali 5:19-21
Phasana kasa ot chi theipai-
laka: Chiya, shuikhangarui, ma-
kathar, mitun makhangatun;
meomali kaphaning, laiva ka-
shon, yangshi khangarok, kha-

ngama mikpai kashi, malungkha-
vat, kakharam, michang kakhom;
kaikhangarok, yuikashi, khama-
rip, khamang kashaili akachang
kasa, hikathatha. Rida hangka-
hai thada hanglui kachina: hika-
tha kasa mina Varewui wungra-
mli mazanglak mara.

Romeli 13:13, 14

Kahor lungli okkathui thada
ithum khalatta mashungrik eina
zatsa; kakharar, khamarip, ayat
makasa, khamathang. Ngama-
khangazai, kala mikpai kashi ot
masasa, Kha Jesu Christali sa-
ri thada ngavaida phasawui ning-
kachang shongfa maphamisa.



16 NINGKATHAR MANGNA MASHAPMANA

. Matthew - 22:37, 38
Jesuna ali hanga, “Nana nawui
Proho. Vareli nawui wuklung, na-
wui mangla, kala nawui ning
tongda leishiphalungra.,” Hina
mataimeikap kaje khare ning-
khamina, |

| Mark 10:17-22

.« « o'Kapha Oja, makashiman
kharing samphang khavai ina khi
sara khala?” Jesuna hanga, Ili

khisada kapha hokhala? Vare.

maningla khipakha kapha malei
mana. Ningkhami chi nana thei:
‘Shaothat shara, Phopha shara, Li
Shara, Kapik shara, Minam sha-
ra, kala Nava navali khaya shi-

In.” Mipa china ngahankai, “O-
ja, saikora hi ina nganuilakha-
wui eina thuida mayonra kahai-
na.” Jesuna ali yangkalaga lei-
shi haida hanga, “Nawui kha-
vat akha lei; chiya nawui khala-
lei chi ungyor haida kachamabi-
ngli mihaolu, chitha akha kazi-
ngramli nawui lan kazipkhuira;
kala ithi shuralu.” Chi shalaga
khakshingak haida maishiri eina
thuihaowa, kaja awui shimlui ka-
chungkha leisai.

Chansam 16:25

Miwui mangali mashungrik ka-
hai thada shongfa akha lei, kha
chiwui akatangshong kathi po-

ngna. |



MACHIPATALU 17

Galatiali 6:3
Khikha matheilaga, theisera da

kaphaningpa chi ali khalatta ka-

chipatna.

- Ephesusli 5:6
Khipakhana nathumli makha-
ninga tui eina machipat ranu,
hikathawui vang eina Varewui
malungkhavat chi kahang ma-
khangana naobingwui tungli ka-
tana.

I Cormthh 6:9, 10
Makhamashungabmgna Vare
wungramwui shimlui makamara
da nathum matheimala? Mathe-
inguihai alu, shamkasabing, a-
mali kaphabing, phokaphabing,

khaya khangarumbing khanga-
sham, khaliabing, kakharambing,
khamaripbing, khamashatbing,
kala phamakashaobmg khipakha
Vare wungramwui shlmlm ma-
ka mara.

I Johnwui 3:7, 8a

Naoshinaobing,  khipanakha
maminam ranu, khamashung ka-
sa mi chiya, ishameiwui thada
ala khamashung khangarongana.
Morei kasaa chiya kameowui mi-
na; kaja kharewui eina thuida
kameona morei sai. . .

Jameswui 1:22 |
Na khalatta machipat khavai
kashamang eina mavaila kasha-
wui athi shurda otla salu.



18 MOREINA KATHI

- Jameswui 1:15
- Kala ningkachang chiwui nao
vaikahai eina morei pharai, ka-

la morei rarkahai eina kathi sho-
ka. |

Romeli 5:12

Morei hi okathuili mi akhawui
eina haophoka, kala morei china
kathi khuirai. Hithada sada kathi
hi mi saikorali rashung haowa,
kachiwui vang khala kaja mi sai-
kora morei phunga.

Ezekiel 18:20
Morei kasa mangla chi thiki
kajina. Avavawui moreiwui vang
naona makhanangpai mana, nao-
na morei kasawui vang avava-
na makhanangpai mana; khama-

KHUIRA

shunga chili mashunwui saman
mira, makapha mi chili makapha-
wui saman mira.
Romeli 8:6

Phasawui ot mangli ningka-
sang eina kathi shoka, kha Ma-
nglawui ot mangli ningkasang
eina kharing kala chingri kahai
samphanga.

Chansam 11:19
Khangarongli nganingtit kache
¢hina ringra, kha makaphali ka-
kharoma chi thira.

Luke 15:32
“Nagato hi thihairasai, kha
ringlui haira; shimanhairsai, kha
samphangluishit haira, chiwui
vang mathanda ringpha ngayiya.”

I Corinthli 15:3, 4
Mataimeikap kachi chi ina na-
thumli mikhamaronna. Kapika-
hai thada Christana ithum morei-
wui vang thimi. Kala chizanhaida
kakathuma thang ringluishita.

Phongkhami 1:18
Kala Kharinga chi ina; I thi-
hailaga, yanglu ara mashimanda
ringda lei, kala kathi eina kazei-
ramwui sho ina singda lei,

John 10:17,18
“Ishavana ili leishi, kaja ina
iwui mangla samphanglui kha-
vai chikat shapa.

kha iningkhan eina kachikatana.

- ina khuiluishapa.

Khipanakha
iwui eina mangapaikhui mana,

Ina mangla chikatshapa kala chi
Pangshap hi
ishavawui .eina samkaphangna.”

Luke 7:14, 15a

Kala ana kathi pet chili saka-
za eina ngazoonkazatbing china
nganingmi haowa. Jasuna hang-
lui, “He mayara! Ina nali kaha-
ngna, ngakarthuilu.” Chieina ka-
the chi thuipamda chian matui-
phokuwa, . .

| John 11:43,44
Chiwui thili panglak eina vao-
da hanga, “Lazarus, shoklu.” Ka-
the china aphei, apang kala amai
kachon ecina teiphinser hailaga
shokrasai. Jesuna athumli hanga,
“Khalami haida ali zatngasaklu.”



2.

P

Khalatlui 5:7-21

“l maningla kateili Varenada

phaning shara.

“Atungshong kazingramlila, a-

izmgshoug okathuilila, ngaleizing-

wui ngayilila khalelya ot akhali
ngaralchada sakhuilaga kameoli
'shar sashara; athumli makhorum-
pal' mana, otramla mangathapai
'mana. . .

| “Lennamangll Proho Varewui
ming singphapha shara; aremali
ming kasinga chili thada machi-
ho mara.

" “Sabbath zimiksho kathar eina
mayonlu, nathumwui Proho- Va-
rena kakaso thada. Tharuk thang

{ :

VARIVARAWUI NINGKHAMI

ot salu, nathumwui ot saikora
salu; kha kashine thang nathum
Proho Varewui sabbathna, chi
thang ot masalak ahu, . .

“Nava navali khaya shilu, kaja
nathumwui Probho Varivarana
khami Ilam chili sangmeida
okthui khavai.

*“Mi shaothat shara.

“Phopha shara.

“Li shara,

- “Ngaso kapamali
shara,

“Khongnainaowui shim kahao
shara; khongnﬁ preivali kahao

Sﬁtkharat

-shara, awui rao-mayarnao ranu,

rao-shanao ranu, kala awui kln-
khakha ranu,”

Chansam 15:3
Prohowui mik apam kachivali
lei, kaphalila makaphalila thei-
sera.

Otsak 17:27
‘Vare ithum kachivali nganai-
lak eina leilala, athumna Vare
leiya da theikhavai kala samph-
ang khavai athumna phakhui pha-
lungra kachiwui kachihan eina
kasana. .

Laa 139:8 kala 12
Kazing kalala na chili lei! Ka-
zeiramli apilala na chili leil. . .
tangkhamangla nale matangmang
mana, ngayala ngashun thada ho-
ra; kaja tangkhamangla. nawui
vanga kahorna. -

Job 34:21, 22
Miwui kazatpam chi ana thei,
pheikar saikora theisera. Maka-
pha kasa mina ngathum khavai
tangkhamang kala ngayating ka-

hai malei mana.

. Jeremiah 23:24

Makathei pamli mi akhana
ngathum haowada ina mathei-
rarma rala? Okathuilila kazing-
ramlila T maleiser mala? da Pro-
hona hanga.

Luke 8:17
Khikhala jila maphong shokki
kache ngathum kahai khikha ma-
lei mana, ngathum haida mathei-
ki kachi kala kahorli mashokki
kachi ot akhala malei mana.

MAKASHIMAN

KACHOT KACHANG

Laa 9:17
- Makapha kasabing kala miyur
saikora Vareli malaihai akha

ngalei zingshong vara.

II Peterwui 3:7
" Tui eina sakakhm arui Jleida
khalen kazing eina ngalei hi mei-
wui vang kazip kahaina, kaja,
mashitkasangbingli bichar sa-

thang shiman ngasak khavai hai-
kahaina.

Matthew 18:8
' Chiwui vang eina napangna ni-
lala, napheina nilala nali morei
sangasak akha katakhui laga
horhaolu; khikhasla jila pang kha-
nj phei kham kalaga kazeiram-

wui meifali zangki kachipale
pheipang makalala  kharingali
kazangna nawui vang phamei.

Matthew 13:41, 42

Miwui Naomayarana awui ka-
zingraobing shivatvada, athumna
awui wungramwui eina hapkhano
khangasaka kala makapha ma-
khaya kasa athum chili kazip-
khuira, Kala meifalungli horsang
howra; apam chili chotchang-
lak eina chapta ahala tarira.

Matthew 25:46
Chicina athumna katang mak-
havai shongran pamli vara, kha
kaphabmg china katang makha-
vai kharingpamli vara, |

Romeli 14:12
Chieina ithum Kkachichawui sa-

kahai chi Vareli hangphatra.

C I1 Corinthli 5:10

Ithum saikora Christawui bi-
charli - kanganingser phalungra,
kala mi kachiva ringlakha ana
sakahai chiwui athi shurda kapha
nilala kashi nilala saman sam-
phangra.

Hebrewnaoli 9:27
~ Mij saikora akha shida kathi-
wui thili Varena bichar sara.

- Otsak 17:31
Kaja ishamei ana kapangkhui
kahaiya mayarnao akhana. apuk-
apiga 'hi khamashung eina chan

ngazek khavai zimiksho akha ka-
kkahaina; kala chiwui pongli ali
kathiwni eina ringlui ngasakta
mi kachivali ning nganungkhavai

‘sami,

II Peterwui 2:9
Mashun eina kasa mili bi-
charwui eina Prohona paisor
eina hmmlshapa kala bichar ma-
ra ranglakha eina tangda tandi
samphangki kachi mili narhai-

shapa. -

I Johnwui 4:17
Okathuili ithumna ishamei tha-
da kharmgwul vang, bichar sa-
thanghon ningnganung khaval

leikashina pongngasaka.

- - II Corinthli 9:15 |
~ Aman shanla makakhui sonk-
hami - hiwui vang Vareli ning-

shisa.

I Peterwui 5:5b
.. o Langkasoli Varena mama-
ya mana kha khangahmpall lu-
mashanmi.”

Otsak 4:33
- Kala paokazatbmgna sashap
pangshap leilak eina Proho Jesu-
wui ringkhaluiwui shakhi mi, ka-
la athum saikorawui atungli Va-
rewui sokhami leirai.

-Romeli 3:15
| Kha Varewui sonkhami eina
.Adamwm morei chi mangaraicha
mana kachiwui vangkhala kaja

mi akhawui moreiwui vang mi
kachungkha kathi samphanga.
Kha Varewni lukhamashan hiya
chili hakmeikhara, kala chithada
sada Jesu Christa, mi akha, chi-
wui lnkhamashan manga eina mi
kachungkhali sonkhami mi.

Romeli 9:16
Chicina hi miwui ningkachang,
ot kasali maleila, Varewui luk-

hamashanli lei

II Corinthli 8:9
Proho Jesu Christawui lukha-
mashan nathumna thei; kaja ana
shanglaklala nathumwui vang ei-
na chamhaowa; awui kacham
chieina nathum shangkhavaina.

Matthew 3:2
Kala ana hanga, “Ning ngatei-
lu, khikhala jila kazingramwui
wungram chi nganaihaira.”

Otsak 17:30
Matheithangkhamei mangkha-
ma atamli Varena yangmi, kha
ara Ishameina apam kachivali

mikamo saikorali ning ngatei
khavai kasoi. -
Luke 13:3 =

Maningmana, kha nathumla

| ning mangatei akha chithada shi-
manserra.

Otsak 2:38
Chieina Peterna hanga, “Nin-

gateilu, kala nathumwui morel. .

pheomi khavai Jesu Christawui
ming singda mi kachiva rahiklu,
chithakha Varena khami Mangla
Kathara c¢hi nathumna sam-
phangra.

II Corinthli 7:10
Khamashung eina ning khan-
gatei china huikhamili thanzang-
mi, kala ningkakatat malei mana,
kha okathuiwai ningkachotna
thingasaka,

Otsak 3:19
Chiwui vang eina nathumwui
morei shimitpai khavai mai ngar-
eiungda ning ngateilu, chieina
Prohowui eina ngasamkakhui
ringkapha atam chi rapaira.,

!
b

MORE!
Phongkhami 3:20

. “Yanglu, ina khamongli nga-

?ningda shaoda lei;

kachikathana
iwui khon shada khamong sho-
mi akha ina ali zangra kala ini
phazammra o

; Matthew 6:14

. Khikhala jila nathumna mi-
bingwui khayon Kkhamang chi
pheomi akha kazingramli kha-
leiya nathumwui navanala na-
thumli pheomu'a

Isaiah 55:7
Makapha mina awui shong-

fa ‘horhaida, ning makathar mina
kaphanmg chlhohalda, lukhama-

PHEOKHAMI

shan samphang khavai Proholi
latungranu, kala ithumwui Vare-
li lIatung akha ana ngahankami
serra.

| Mark - 2:5
Athumwui shitkasang chi thei-
da- Jesuna, “Inao mayara, na-
wui morei pheomi haira” da
hanga, ‘

. Ezekiel 18:21

“Kachikatha makapha mina a-
wui morei kasawui eina ning-nga-
teida iwui shiyan chikiin' mayon
akha kala ainwui - athi shurda
mashun eina sakha,. chikatha mi
chi mathimara; machithit mara.”




OK-KATHUI

Ephesusli 5:11
Athei makbamathei tangkha-
mangwui ot saki kachiwui vanga
chi phongshokthalu.

OT LI

Isaialr 1:16
Pang machikkazak haifalu;
makapha ot imikwui eina khui-
" thui haolu, zakashi ot masaluialu.

Titusli 2:11, 12

Khikhala jila mi saikorali hui-
mi khavai Varewui lukhamashan
chitheimi haira. Vareyan makha-
vai kala okathuiwui ningkachang
chi horhailaga ningkhamazing
¢ina,’ khamashung eina Vareli
theida okthui khavai lukhama-

shan china ithumli tamchitheimi
haira.

Colossaeli 3:2
Nathumwui ning okathuiwui
otli mashaphaila atungshongwui
otli ningsanglu.

I Johnwui 2:15, 16

Okathuili kala chiwui alungli
khalei otbing chili maleishilu.
Okathuili leishi akha Avavali lei-
kashi chi awuili maleimana. Oka-
thuili kbhalei morei kasali ning-
kachang, mikwui kakahao, oka-
thuiwui ot eina langso khangai,

satkora hi Avavawui eina kashok

maning mana, okathuiwui otsera.

John 3:3
- J esuna ngahankai, “Kachang-
khat eina ina nali kahangna, ‘Ka-
_chikatha mapharaluishit na akha
. Varewni wungram chi matheirar
lnara.’ 7

II Corinthli 5:17
Chiwui vang eina Christali
zangakha a midhar onkahaina;
-Wanglu kachama ot thuihaida ka-
’rlhara rﬁkallaina. |
{' I Johnwui 2:29
- Christava khamashung-khanga-
rongna da nathum thei; chiwui
~ eina - khamashung ot kasa
‘mi kachiva -Varewui eina kapha-
ra naona da theiphalungra.

|

- T Peterwui 1:23
Shiman kapai maningla kha
mashiman kapai naongara thada
katang makhavai kharing tui
china nathumli phara miluishit
haira,

I Johnwui 5:18 |
Varewui naona moreili man-
gaphum mana kachi ithumna
thei, kaja Nao Mayarana ali
khikha matha khavai yangmi, ka-
la makaphaa china khlkha ma-
sathuk mana.

KEzekiel 36:26
“Ina ning kadhar . sangmira,
manglala kadhar sangmira; kala
ngalungwui maluong: chi khuishok

' haida asawui malung phonmira.”




MOREILI

Galatiali 5:24 |
Kala Christawuili kazangbing
china phasawui sakhangai kala
ningkachang chili phasa eina nga-
soda krushli shaothat ngaro-
khaira, - -

Ephesusli 2:1 kala 6
Khare kachang kahang manga-
namada morei kaphungwui vang
nathum manglali thida leisai. . .
“Jesu Christali kazangwui vang
kazingram ngaleili mungkhavai
ithumli ring ngasaka.

| I Peterwui 2:24

Moreili fhihaida ithumna kha-
-mashung khangarong eina okthu-
ipai khavai Christana ithumwui

KATHI — CHRISTALI

“morei aphasali ngasoda thingtun-

gli phungmi haira. Awui khama-

kaza chieina nathumli raimi
haira.
Romeli 6:2 kala 11
Ithum moreili thihaira, chi-

tha akha kathada chiwui lungli
ringching paira khala? . . .Chitha-
da sada nathumla moreili thihai-
laga Varewuili ringda lei kachi
phaning phalungra.

Colossaeli 3:1 -
Chiwui vang eina Christali nga-
soda ringluishithaowada, Christa-
na Varewui yvashongli pamda

khaleipam atungshong chlwul ot-

mang phalu. -

: | John 3: 14 15

- Kala, Mosesna lamhangll pha-
ra khangkakﬁ chithada Miwui
Naomayaralila khangka phalun-
gra Kala ali shitkasangbing ka-
g'ng makhaval kharing sam-

"Romeli 6:23
Kachiwui vangkhala kaja mo-
reiwni saman kathina, kha Va-
rewui thada sonkhami chi ithu-

mwui Proho Jesu Christawui
lungli Kkatang makhavai Kkha-
ringna, .

John 3:36
‘Naomayara chili shitkasanga
chma katang makhavai kharing
phangra, kahang makha-

'shitsangakha katang

MIRIN

nganaa china kharing kaho ma-
theimara, kha Varewm malung-
khavat awui tungli lei.

John 5:24
“Kachangkhat eina ina na-
thumli kahangna, kachikathana
iwui tui nganada ili kashiratali
makhavai
kharing samphanghaira. Ali bi-
char masamara, kha kathiwui
eina kanlaga kharingli shokka-
haina.” -
Galatiali 6:8
Phasawui ningkachang athi
shurda lingsanghai. akha, kashui
hatkhuira; Manglawdi athi shur-
da lingsanghai akha katang mak-

havai kharing samphangra.

John 14:21
“Iwui ningkhami mayon akha,
a ili leikashena. Ili leikashe chili
ishavanala leishira; Inala ali lei-
shida ikhalatta ali phongmira.”

Isaiah 32:17
Kala khamashung-khangarong-
- wui athei chingrikahai ngasara,
khamashung khangarong athei
chiva katang makhavai vari ka-
hai kala shitkasangna.

I Johnwui 3:18, 19
Inao ngara, male eina kala tui
mang eina maleishi Khaningla
kha otsak eina ngashada khama-
shung eina leishi phalungra, I-
thum khamashungli zanghg'ra

kala Varena ngasomida lei kachi
hieina theipaira.

Romeli 8:16 ,
Hi Mangla china ithumwui
manglali ngarumda, ithum Vare-
wui naongarana kachi chitheikha-
mina,

Galatiali 4:6 |

Ara awui nao sahaoda Varena

Anao Mayarawui mangla ithum

wuklungli sangmida, ‘“Abba, A-
val!” kahona.

I Johnwui 4:13
Kachangkhat ithum Vareli ok-
thui kala awui ithumli zangmi ka-
chi hithada theikbui kaja ana
Mangla Kathar ithumli mihaira.

| Isaiah 12:3
Huikhami rakhong eina tara
sokkhuida, nana mathanthup ma-

ngr'a-
o John 15:11

“Ina mathumli kahang hi iwui

rmgkapha chi nathumlj leikha-
vai kala nathumwui ringkapha
ch1 kashungchao khavai kasana.”

| John 17:13

Ara I nawuili varali; kala ina
okathmh kahang hlya athumna
iwni ringkapha chi ningli pemting
ema samphang khavaina.

Romeli 14:17

Khlkhala jila Varewui wun-.

gram hiya khamang kaza ma-

VANG RINGPHAKHAMI

ningmana, kha Mangla Kathara-
na kbami khamashung khanga-
rong, chingri kahai kala ringka-
pha china,

Galatiali 2:20 _.

I Christali ngasoda krushli thi-
haira; ringda khalei hi I manin-
glui mana, kha Christana ili kha-
ringna, Arui ina ringda khalei
hi Varewui Naomayara, ili lei-
shida amangla chihokhame chili
shitkasang manga e¢ina kharingna.

Laa 16:11
Nana ili kharinga shongfa chi-
theimi, nawpi mangali khama-
than pemtinghai, nawui ngalemli
katang maleila nawui khanga-
ch%nli ringkapha mang lei.



PROHOWUI KAHANG NGANAPHALUNGKIKACHI 33

Rao sara da nathumna  mili
mayahai akha, awui kahang kha-
ngana raonaona; moreiwui rao
sa-akha kathili thansangra, ka-
hang khanganali zang akha kha-
ngarongli zangra kachi nathum
matheimala? — Romeli 6:16

11 Thessalonicali 1:7-9

Kachot kachang kaphung na-

thum ithumli ngasoda ngasam-
khui ngasakra. Pangshap khalei
kazingraoli ngasoda meiwon tha-
da Prohona kazing eina kata chi-
- tharan; Vareli makatheibing ka-
Ia Proho Jesu Christawui Paoka-
phali mashitkasangbing chili at-

hut khuira, Katang makhavai
shongran chi athumna sampha-

ngda Prohowui eina kala sashap
pangshapwui tekhamatei chili ma-
zang mara, o

Khalatlui 11:26-28 :
“Yanglo, sokhami khuitha nika
khonkashi khuitha nikhala? Ina
hangkahai Proho Varewui ning-
khami ngana akha sokhami sam-
phangra, kha ningkhami man-
gana mada, nathumna makathei-
ya kameoli phaning akha khon-
kashi ngasara.
I Samuel 12:15
Chi maningla, awui kahang
manganamada Prohowui ning-
khami mamayon akha nathum-
wui tunglila, awungawui tungli-
la Prohowui kasaka tandi tara.

. - Matthew 10:32, 33

Chieina ili mibingwui manga-
li khamaya mi kachivali kazin-
gramli khaleiya Ishavawui ma-
ngali inala mayamira. Kha mi-
bingwui mangali ili makhamaya
chili, inala kazingramli khaleiya
Ishavawui mangali mamayami
mara,

Romeli 10:9, 10
'Kaja nawui khamorna Jesu hi
Proholaka da hangphatakha, ka-
la nawui wuklungli Varena Isha-
mei ali kathiwui eina ringshok
ngasaka da shitsangakha, nali
huimira. Kaja mikumona awui

wuklung eina shitkasangwui vang
mashungml kala awui khamor
eina hangphatta kahui samphang
ngasaka. |

I Johnwui 2:23
Anao mayarali makhamaya mi
kachivana Avavalila masam-
phang mana. Anao mayarali kha-
maya china Avavalila sampha-
nga,

Luke 9:26

Kachikathana iwui vang kala
iwni tuiwui vang khayak akha
Miwui Naomayarana, awui ava-
vawui kathara Kazingraowui te-
khamatei eina rathanghon, alila
lachahowra,



ITHUMWUI YANGSHI

Otsak 26:18

Athumwui mik rakngasak kha-‘
vai, kala  tangkhamangwui eina
kahorh shokta satan pangshapwui
eina Vareli ngareiungluida athu-
mna morei kapheo samphangda,
shitkasang manga eina tharma-
theng kahaiya Varewui mibing
chiwuili zangpaira.

Matthew 4:1 kala 10, 11

Chiwui thili Jesuli chipeena
suikhavaiwui vang manglana
lamhangli thanvai. . . Chieina Je-
suna ali hanga, “Thulu, Satan,
khikhala jila hithada kapihaida
lei, ‘Nana nawui Proho Vareli
khorumphalungra, kala amangh

otram ngathaki kajina. Chieina
chipee chingd awui eina thuihao-
wa, kala yanglu, kazingraobingna
ishameili otram rangathamiya.”

I Peterwui 5:8
Ngaran kazaklu, kala ngashar-
lu. Nathumwui yanggashe chi-
pee china kazingkha thada khon-
glaga kachikathali shalklda pha-
zatta lei. | |

II Thessalonicali 2:9
Sakashe chipeena Satanwm pa-
ngshap eina shokfa mina masa-
kharar ot makhamashung khu-
dam kala matakkhakkhaka hai
ot kachungkha sachitheira. -

| I Johnwui 3:8

. Morei kasaa chiya kameowui
mina; kaja kharewui eina thuida
kameona morei sai. . .

Hebrewnaoli 2:14
.Ana ‘Ichina’ kahobing chi pha-
sa-khaval ashee-kazang mi sathm
haoda Jesula athum thada miwui
khangacha chili zanga. Kala ka-
thili kbamunga Chipeeli yuik-
havai kasana,

. Romeli 8:35 kala 37

Chitha akha- ithumli khipana
Christawui leikashi chieina nga-
tei ngasakshaprakhala? Kachot
kacrhangnaka, ‘ringkashinaka, re-

kakhareknaka, chamreinaka, kq-_

chon makhangavainaka kalaka-
shinaka, raikhaina khala? ... Ma-
ningmana, ithumli leikashe chi-
wui manga eina ot saikorali
ithum khayuiana.

Jameswui 4: 7 Sa

Chiwui vang eina Vareli ma- .

yalu, Kameoli mamayalu, chieina

nathumwui eina yamhowra. Va-

reli ngavapmeilu, ana nathumli
ranganaimira. . .

- II Thessalonicali 2:8
Chieina sakashe akha chi ka-
shok chitharan Prohowui khak-
kha eina kala awui  kharawui
tekhamatei china sathathaora.



SAKHANGATHABINGWU!I "ALUNGLI

John 21:16
Jesuna ali hangluishita, “John-
wii naomayara Simon, na ili lei-
shila?” Ana “Mha, Proho, ina na-
It leishi kachi nana thei.” Jesu-
na ali hanga, “iwui yaobingli ho-
miu.”

I Corinthli 13:1
Ina tuiyur kachungkha them-

da, kazingraowui tui eina matui-
lala leikashi malei akha, kanta

kashao kala kortar kakating ka-

~ thana,

Galatiali 5:22, 23a
Kha Manglawui ecina leikashi,
khamathan, chingri kahai, jak-

hami, malungkhanim, kapha of,
ningtongda shitkasang, lumashan
kathej, kala khalatta khanga-

rin. . .

1 Johnwui 3:14
Ithum kathiwui eina kharing-
li kanshok haira kachi ithumna
thei kaja ithumna ichina ngarali

leishi, Maleikashebing chi arui-
Ia thlda lei,
I Yohnwui 4:20
Kachikathana “Vareli leishi”

jilaga achinali ningkachai akha a
kakapikna, Kaja ana kathei a-
chinali maleisha akha kathada
makatheiya Vareli leishipaira-
khala? ._ |



38 JESU CHRISTAWUI RINGKHALUI

Mark 16:9

Jesuna ringlui kahaiwui tlnll
haptawui khare thang ngathor-
thakva ana Magdalawui Mary
ka;a kameo shml yamshokmi ka-
haipava chili nthmda rachlthe-
nya

. Otsak 10:39-41

Kala ana Jehudiwni ngaleilila
Jerusalemlila siakahahai smkora
chiwui shakhi ithumna, Ali athu-
mna thingtungli khangkada .sha-
othathaowa. Kha Varena kaka-
thuma thang ringngasakta phong-
lak eina chitheimi. haira. Mi- sai-
korxali maningmana, kha ana ka-
thiwui eina ringkashokwui thili

i
I:

ali ngasoda phashak phaza khan-
garuma, shakhiwui vang Varena
kapangkahaiya ithumli kachithe-
ina,

John 20;26-28 |

Hapta akha shanglaga sakha-
ngathabmg khamong shunghai-
laga kaziplui shita, kala Tho-
masla chili zanga. Khamong rar-
ser kahaina, kha Jesuna athum-
wui ngachaili ranganingda hanga,
“Nathumli chingrihai ranu.” Ka-
la Thomasli hanga, “Hivak na-
pang ngaranrada ipang singyang-
lu; kala iwui arili khamayang-
lu. Ning khamaong maleila shi-
tsanglu.” Thomasna ngahankal,_
“wui Proho kala iwui Vare.” -



ITHUMWUI

RINGKHALUI

Romeli 1:4

Kala tharkhamatheng Mangla-

wui athi shurda kathiwui eina
ringkashok pangshap chieina ali
Varewui Naomayara hoi.

Romeli 6:3-5

Ithumna Jesu Christali kha-
ngarumwui rakahik kasa chitha-
ran, awui kathili khangarumwui
‘rakahikla kasana da nathum ma-
theimala? Chithada sada ithum-
wui rakahik chieina Christali
ngasoda chifarum kahaina kala
awui kathi chili ngarum haira.
Avavawui tekhamatei pangshap

china ali kathiwui eina ringshok
khangasak thada, ithumla katha-
ra mirin chi ringpaira. Ithumna
awui kathi thada, thirum haia-
kha, ithumla awui ringkhalui
thada ringluishitra.

Matthew 16:21 |

Chiwui eina thuilaga Jesuna
awui sakhangathabingli Jerusa-
lemli vaphalungra, kala hangva-
naobing, pangmon akhavabing
kala ain kathembingwui eina ka-
chot kachang tarakha samphan-
gra kala shaokathatla shaothatra,
kala kakathuma thang ringshok
luishitra da tamchitheiphoka.,

II Tinothyli 2:15

Kachichawui ‘otli khaya kha-
mala maleila, Varewui tui mash-
ungrik eina tamkachitheiya mi
thada, Varena mayami khavai
panglak- eina hotnalu,

Luke 1:74, 75

Ithumwun mirin peida khanga-
chee maleila, kathar kala khama-
shung khangarong eina ali otram
ngatha khavaina,

| 1 Peterwui 1:2
Avava Varena awui khanga-
ran :athi shurda, awui Mangla-
na pathumli- kathara mi sanga-

sak khaval kala Jesu Christawni -

ashee eina pheomi haida awui
kahangngana khavai kapangkhui
kahaina., Lukhamashan chingrik- -
ahai nathumli mataisangmi ranu.

II Corinthli 7:1
Ivanao ngara, ot saikora hi
ithumli ngashitmi haira. Chiwui
vang eina phasalila manglalila
mamakhao ngasakla Vareli kha-
ngachee eina ngasoda tharlak
eina okthuisa,

II Timothyli 2:21
Kachikatha mina makaphawaui
eina a khalatta tharngasakhai a-
kha kasaka otwui vang shichin-
ra, kaja khamatha ot sakhavai
awui- akhavali chikat kahaina,

- Isaiah 35:8 -

Kala chili chanrei akha leira,
chili kathara shongfa hora. Ma-
- kathara yurna chili mazatpai ma-
ra, mangkhamabmgna machon-
makan paimara, -

Ephesusll 4:24
Varewui thada sami kahai kad-
hara manglawui sari ngavailu,
kala china khamashung mirinli
phongmi, chiya khangarong eina
katharna.

. Matthew, 3: 11
“Ning khangatelwm vang ina
| nathumli tara eina rahik khami-
na, kha iwui thili khara a chi-
ya ili reimei, ina awul phelhop

phungkida matik machamana.
Ana nathumli Mangla Kathara
kala mei eina rahikmira.”

Hebrewnaoli 13:12
Chiwui vang Jesula keinung-
wui ayarli thimi, kaja awui ashee

eina morei pheomi khavaina.

| Ephesusii 1:4
Okathui masarang lakha kha-
makhao maleila Christali nga-
soda kathara sakhavai ithumli
rida kapangkhui kahaina.

I Johnwui 1:9
Ishameia ningkatonga, khama-

~shung Vare sathuda, ithumna mo-

rei hangphat akha, khayon kha-
mang pheomida IIIOI'EI tharmia.

"; Ezekiel 36:27

'Kala iwoi mangla sangmida
iwui shiyan yang-ngasakra kala
chikan ningkachang eina mayon
ngasakra »

- Otsak 13:52
Kala sakhangathabing ringka-
pha kala Mangla Katharna pem-
ting haowa,

L Romeli 8:9

Kha Varewui Manglana na-
thumwui wuklungli kachangkhat
eina pamda leiakha, nathumna
phasawui athi mashurla Mangla-

, wul athi shurda lei. Kachikatha-

na! Christawui Mangla chi malei
akha Christawui maning mana.

- Luke 11:13
“Nathum maphalala, nathum-
wui naongarali khamatha ot mi-
thei akha kazingramli khalei ava-
va china ali kapobmgll kayakha
mataida Mangla Kathara mira

khala?” .

Otsak 1:8a - -

Kha Mangla Kathara samka-

phang chitharan, nathumna pang-
shap samphanglakra. . .

‘Otsak 4:31
Seiha sachangkahai eina athu-
mna kazipkhavai pam chi ngan-
uk haowa; kala athum saikora
Mangla Katharana pemhaida Va-
rewui tui pinglak eina matuiya,

CHRISTIANBINGL!
NGASHITMIKAHAIBING
Laa 37:3 na Christali chotchiang khanga-

thoh shitsangda kapha ot
salu, chithada nana ram chili
- panra kala ning taphup haira.

Isaiah 66:2
“Ot saikora ipan'g eina sakhui,
chieina saikora hi iwuina da Pro-
“hona hanga., Kha malung nimla
nmgkakashak iwui toili khanga-
chﬁe mi chili ina yvangki kachl-
na, ’

I Peterwui 4:12, 13
Leikashebing, ngatelhan ka-
hai hangkhavai makhalei sipkasa-
wui changkhayang ralala matak-

hak kahai masalu. Kha nathum-

rumna da mathanthalu, chieina
awui tekhamatei phongkashok
chitharan pongra. .

Phongkhami 21:4
- “Athumwui chara ana mitmi-
serra; kathi, malungkharing, ka-
chot, chapkhangachala wmaleilui
mara, kaja kachama chi kanthui
haira!” .

Hebrewnaoli 12:7
Avavana hangkhamachin chili
va jilu: kakhanang samkaphang
chi eina nathum Varewui naona
kachi theikhni.. Avavana mahan-
ckhamachin nao khipa- leikhala?

- Hebrewnaoli 2:18
~ Alila suida kakbhanang sam-
phang kahaiwui vang, ara raka-
suibing chili ana ngachonmi
| *hapa. |

- Laa 34 19

-, Khangarongawui sipkasa ka-
chungkha lei, kha Prohona chi-
wui eina kanmi, __

.1 Corinthli 10:13
- Mina mayuikharar kasui chi

nathumli maralak rangli. Vare .
ningtonglaka, nathumwui kashap

chili langda ishameina nathumli
asui' ngasak mana, Kha kasui
ara: eina nathumna nganing-
titta yamshok khavalwm shong-

fdla ngaranmi

NGASHITMIKAHAIBING

Romeli 16:20a
Chieina chingrikahai Varena
Satanli nathumwui phei eina nai-
kazam ngasakra. . .

- Isaiah 43:2
“Tara lungli zatlala ina ngaso-
mira, kongli.kanlala makheithui
mara; mei tlmgh zatlala machui

mara, meiwonna machuitarar
mara.” |

Romeli 8:28
Vareli leikashebing, khayui-
bingwui khayuiya, kala awui

ngaran kahai athi shurda hok’l:mi
kahaiya athumli ngasoda, |
kapha ot sangammchmgda lel
kachi ithumna thei. -



KHAYUI BINGLI

Phongkhami 21:7
“Hi khayuiawui shimluina ka-
ja I awui avava sara, ana inao
sara.”

Phongkhami 2.7

‘“Manglana churchbingli ka-
hang chi khana kakana ngana-
khuilua. Khayuiya chili, Varewui
Paradiseli khalei kharinga thin-
grongwui athei chi shaingasa-
kl.a.! » ' :

Phongkhami 3:12
. “Khayuiyapa chili iwui Vare-
wui shimwui pakra akha sanga-
sakra; ana chiwni eina ayar ma-
shok luilak mara. Kala awui tun-
gli iwui Varewui mmg, iwui . Va-
rewui keinungwui ming, lWlll Va-

rewui eina kazingram eina taki
kache kadhara Jerusalem chi ina
kapi sangra; kala iwui kad-
hara mingla kapisangra.”

Phongkhami 3:21
“Khayuiyapa chi iwui Wung-
pamkhongli ili ngasopam khavai
ina ngaranmira, inala yuihaida
ishavali ngasoda, awui Wung-
pamkhongli, Ili chlpamkahal tha-
da * _

Phongkhami 3:5
“Khayuiyapa chili chithada ka-

chara sari ngavaimira, ina awui

ming kharinga lairikwui eina ma-
sashimitlak mara; kaja ishavawui

. kala awui raobingwui mangali

ina hipawui ming hangmira,”



46 NGALA KAPANGWUI

PONGLI VARENA

ITHUMLI KAHANG

Matthew 5:32

Kha ina nathumli kahang hi-
na, kachikathana apreivana pho-
kaphawui vang maningla khan-
gateiwui vang panghai akha apre-
iva chili phopha ngasaka, kala
kachikathana pangkahalva chili
ngakumakha mipa chi phokapha-
na.

Romeli 7:2, 3

- Fathui kahaiva shanaoli aga-
ara ringlakha eina tangda ain-
a agaharawui azingli leingasaka;
kha agahara thikahai eina awui
azingli khalei ain chiwui eina
nirgkhan sahaowa. Hithada sada,

‘yarnao khangatei

shanao china agahara ringlakha

~mayarnao khangatei akhali alei-

hai akha, ali phokaphava hora.
Kha agahara thihai akha ain chi-
wui eina chihomi haira, kala ma-
akhali nga-
kumlala, phokapha maningmana.

I Corinthli 7:10, 11

Ngakum kahaibingli ina ka-
kasona, iwuli fui maningmana,
kha Prohowuina. Preivana gaha-
rawli eina mayampai mana;
thuihai akha rameipamphalungra;
chimaningakha latungluira, kala
gaharana preivali mapangpai ma-

na,

Phongkhami 3:11
“Yanglu I thakta rara: nathum-
wui khalei chi singtitlu; nawui
kuihon kateina makhuithui kha-
vai.”

Mark 8:38

- “Vareli makathei makapha
- thot hili kachikathana ili kala i-
wui tuili lachahai akha, Miwui
Naomayarana Avavawui tekha-
matei kathara kazingraobingli
ngasoda khara tharan, alila la-
cha howra.”

" Matthew 24:30.

. Atam chitharanli kazingramli
Miwui Naomayarawui machutka-
khui chi theira, chiwui thili oka-

“mayarali

thuiwui miyur saikora sifada cha-
pra kala athumna Miwui Nao-
pangshap tekhamatei
eina ngasoda kazingramwui mui-
yatungli khara chi theira.

John 14:3
“Kala nathumwui vang pam
angaran hailaga nathumli rahok-

huilauira chieina I khalei pamli
nathumla leira.”

Matthew 24:27
Khikhala jila  zimikshoshong
eina rikhan ngasheikhara china
zimiktunshong vashungda hor-
khava thada, Miwui Naomaya-

rana kharala chithara.

Luke 21:27
~ “Chiwui thili Miwui Naomaya-
rana awui tekhamatai pangshap
eina ngasoda muiya tumngli kha-
ra chi theira.”

Phongkhami 16:15
(Yanglu, Ina khali thada rara,
ning ngasharda khaleiapa chili
kala mahairanu, khamasai eina
yaothuilaga, awui kakhayak sa-
mphangpaishinada awui kachon
mahor katd chili kala mahairanu).

QOtsak 1:11
~ “Galileanaa’bing, nathum ka-
chiwni  vang eina  kazingramli
_ngastlankhayang khala? Nathum-
wui eina kazingramli khuika Kka-

RAKAKHANE

hai, Jesu hi, arui kazingli kaka
kathe,i hi takam eina ana latra-
luira.”

Matthew 16:27
“Khikhala jila Miwui Naoma-
yarana awui kazingraobingli nga-
soda avavawui tekhamatei eina
raki kachina, chitharan ana mi
kachivali kachichana sakahai ot
chiwui saman  mira.”

I Jobnwui 3:2

Leikashebing, ithum ara Va-
rewui naongarana, kha ithum ka-
thasani khala kachi arui mathe-
irar mana. Kha ithumna thei;
Christana khara chitharan ithum-
la a thahaowa; kaja a hithai ka-
chi.ithum mik eina theira.



VARIVARAWUI TUI

Laa 119:105
Nawui tui ipheiwui thaomei-
na, iwui shongfawui kahorna.

Laa 119:11
Nawui ain iningli phumbhaira,
nawui mangali morei masakha-
vai!

Matthew 22:29
Kha Jesuna athumli ngahank-
ada hanga, “Nathum yonhaira,
khikhala jila nathumna katha-
ra lairikwui tuila kala Varewui
- pangshapla mathei mana.

II Timothyli 3:16
Kathara tui saikora hi Varena
kasat khami tuina, chieina tam-
kachitheiwui vang, hangkhama-

chinwui vang, mashungkhanga-
sakwui vang, kala khamashung
khangarongli rakkhavaiwui vang
kannai, kaja.

Luke 21:33
Kazingram eina okathui shi-
ap.-howra, kha iwui tui sai-

kora hi mashimanlak mara.

Laa 119:89
He Proho nawui tui chi, man-
gathalakla kazingramli katang

mavaila leichingra.

II Peterwui 1:21
Kaja, miwui ningli kaza chi
maranphapha kachi maningma-
na, kha manglana kasatsangmida
Varewui tui khamatuina,



Text is reprinted from the Bible in Tangkhul Naga by permis-

sion from the Bible Society of India.

This booklet is published as the Lord provides the means in
more than 130 languages for free distribution to people EAGER
to read. If you can use more copies for prayerful distribution,

write to the publisher in English, telling how many you need and
in what languages. Published by:

WORLD MISSIONARY PRESS, INC.
P. 0. Box 120
New Paris, Indiana 46553 U.S.A.

72k qu;fur UAAU' }/&/QlQﬂJ

!/ '::E"T:ﬂ ” M F Tangkhul Naga

[



